
საქართველოს მთავრობის განკარგულების პროექტზე
„საგადასახადო შეთანხმებების გაფორმების შესახებ“


ინფორმაცია საქართველოს მთავრობის განკარგულების პროექტის შესახებ

საქართველოს საგადასახადო კოდექსის 292-ე მუხლის პირველი ნაწილის თანახმად, „შემოსავლების სამსახურსა და გადასახადის გადამხდელს შორის შესაძლებელია გაფორმდეს საგადასახადო შეთანხმება გადასახადის გადამხდელის საგადასახადო დავალიანების შემცირების მიზნით“. ამავე კოდექსის 293-ე მუხლის შესაბამისად, საჯარო სამართლის იურიდიულ პირს - შემოსავლების სამსახურს განცხადებით მიმართა 60 (სამოცი) გადასახადის გადამხდელმა საგადასახადო დავალიანების შემცირების თაობაზე საგადასახადო შეთანხმების გაფორმების შესახებ.
სსიპ - შემოსავლების სამსახურის მიერ მიღებული გადაწყვეტილების შესაბამისად, ზემოხსენებული გადასახადის გადამხდელების განცხადებები საგადასახადო შეთანხმების გაფორმების შესახებ, თანდართულ მასალებთან ერთად წარმოედგინა საქართველოს ფინანსთა მინისტრს საქართველოს მთავრობის სხდომაზე განხილვის მიზნით.
ყოველივე ზემოაღნიშნულის და იმის გათვალისწინებით, რომ საქართველოს საგადასახადო კოდექსის 293-ე მუხლის მე-2 ნაწილის თანახმად, საგადასახადო შეთანხმების გაფორმების შესახებ გადაწყვეტილებას იღებს საქართველოს მთავრობა, მომზადებულ იქნა წარმოდგენილი განკარგულების პროექტი, რომლითაც განისაზღვრება 60 (სამოცი) გადასახადის გადამხდელის მიერ საგადასახადო შეთანხმების შესაბამისად გადასახდელი თანხის ოდენობა და გადახდის ვადა. 
განკარგულების პროექტის მიღების მიზეზს წარმოადგენს 60 (სამოცი) გადასახადის გადამხდელის განცხადება საგადასახადო დავალიანების შემცირების თაობაზე საგადასახადო შეთანხმების გაფორმების შესახებ.
განკარგულების პროექტის მიზანია, საქართველოს საგადასახადო კოდექსის შესაბამისად, მიღებულ იქნეს საქართველოს მთავრობის გადაწყვეტილება 60 (სამოცი) გადასახადის გადამხდელთან საგადასახადო შეთანხმების გაფორმების შესახებ.


ინფორმაცია ევროკავშირის სამართლებრივი აქტის შესახებ

სამართლებრივი აქტის პროექტის მომზადებისას არ არის გამოყენებული ევროკავშირის სამართლებრივი აქტი.

განკარგულების პროექტის მიღებით გამოწვეული საფინანსო-ეკონომიკური შედეგების გაანგარიშება

	განკარგულების პროექტის მიღება გამოიწვევს სახელმწიფო ბიუჯეტის საშემოსავლო ნაწილის შემცირებას.

განკარგულების პროექტის მოსალოდნელი შედეგები

	განკარგულების პროექტის მოსალოდნელ შედეგს წარმოადგენს ის, რომ საქართველოს მთავრობის მიერ დადებითი გადაწყვეტილების მიღების შემთხვევაში, სსიპ - შემოსავლების სამსახურსა და 60 (სამოცი) გადასახადის გადამხდელს შორის  გაფორმდება საგადასახადო შეთანხმების აქტი, რომლითაც აღნიშნულ გადასახადის გადამხდელებს  შეუმცირდებათ საგადასახადო დავალიანების ოდენობა. 

განკარგულების პროექტის განხორციელების ვადები

	განკარგულების დანართით გათვალისწინებულ გადასახადის გადამხდელებთან საგადასახადო შეთანხმების აქტების გაფორმების შემთხვევაში, საგადასახადო ვალდებულების გადახდის ვადა განისაზღვრება ამავე დანართის შესაბამისად.

განკარგულების პროექტის ავტორი და წარმდგენი

	განკარგულების პროექტის ავტორი და წარმდგენია საქართველოს ფინანსთა  სამინისტრო.
















პროექტი
საქართველოს მთავრობის

განკარგულება №


2020 წლის			                   ქ. თბილისი


 საგადასახადო შეთანხმებების გაფორმების შესახებ



1. საქართველოს საგადასახადო კოდექსის 293-ე მუხლის მე-2 ნაწილის შესაბამისად, საჯარო სამართლის იურიდიულმა პირმა - შემოსავლების სამსახურმა ამ განკარგულების დანართი N1-ით გათვალისწინებულ სუბიექტებთან გააფორმოს საგადასახადო შეთანხმების აქტები, დანართი N1-ით გათვალისწინებული პირობებით.
2. საგადასახადო შეთანხმების აქტები გაფორმდეს ამ განკარგულების გამოცემიდან არაუგვიანეს 30 კალენდარული დღისა.

